
 

 

REPUBLIKA E SHQIPËRISË 
KËSHILLI BASHKIAK TIRANË 

 

V E N D I M 
 

Nr.63, datë 10.11.2006 
 

PËR  
NDRYSHIMIN E DESTINACIONIT TË NJË PJESE TË NDËRMARRJES METALIKE 

“TIRANA” NË QENDËR SOCIALE “SHTËPIA E PËRBASHKËT”  
SI DHE MIRATIMIN E KËRKESËS PËR TRANSFERIM  

NË PRONËSI TË KËTIJ OBJEKTI PRANË BASHKISË SË TIRANËS 
 
Në mbështetje të Ligjit Nr.8652, datë 31.7.2000 “Për organizimin dhe funksionimin e 
qeverisjes vendore”, neni 10, pika 3/II/c, neni 11, pika 3/c, Ligjit Nr.8744, datë 22.2.2001 
“Për transferimin e pronave publike të shtetit në njësitë e qeverisjes vendore”, Vendimit 
të Këshillit të Ministrave Nr.500, datë 14.8.2001 “Për inventarizimin e pronave të 
paluajtshme shtetërore dhe transferimin e pronave në njësitë e qeverisjes vendore”, 
Udhëzimit Nr.15, datë 30.6.2003 “Për mënyrën e paraqitjes nga njësitë e qeverisjes 
vendore të kërkesave për transferim në pronësi të tyre të pronave të paluajtshme 
publike”, pika 1/a, Vendimit të Këshillit të Ministrave Nr.378, datë 12.8.1999 “Për kalimin 
e së drejtës së përfaqësuesit të pronarit për disa objekte pronë publike organeve të 
qeverisjes vendore”, pika 2, Vendimit të Këshillit të Ministrave Nr.153, datë 3.4.1993 
“Për kalimin e objekteve të mjeteve kryesore të ndërmarrjeve dhe institucioneve 
shtetërore”,  pika 2/dh, me propozim të Kryetarit të Bashkisë, Këshilli Bashkiak, 
 

V E N D O S I: 
 

1. Ndryshimin e destinacionit të një pjese të Repartit Galvanik (kati përdhe) të 
Ndërmarrjes Metalike “Tirana”, Rr.Kavajës me sipërfaqe 580 m² në Qendër 
sociale “Shtëpia e përbashkët”. 

 
2. Miratimin e kërkesës për transferim në pronësi të Bashkisë së Tiranës të 

sipërfaqes së sipërcituar si dhe ndjekjen e proçedurave pranë Këshillit të 
Ministrave. 

 
3. Kalimin kapital të objektit të sipërpërmëndur nga Ndërmarrja Metalike “Tirana” në 

Aparatin e Bashkisë së Tiranës pas miratimit përkatës nga Këshilli i Ministrave 
dhe regjistrimit të pronës. 

 
4. Për zbatimin e këtij Vendimi ngarkohet Drejtoria e Administrimit të Aseteve, 

Drejtoria e Shërbimeve Njerëzore, Ndërmarrja Metalike “Tirana” dhe Drejtoria e 
Financës. 

 
5. Ky Vendim hyn në fuqi 10 ditë pas shpalljes. 

 
K R Y E T A R I 

 
LUAN SHAHOLLARI 

 


